1 Timoteo
¢Iman0taj inlisyacho mayurcuna?
¢Mosulla u jipashlla caycar Tayta Diosta sirbin-
manchu?

¢Pitaj isquirbiran? Apostol Pablo.
¢Picunapataj isquirbiran? Pablo isquirbiran Tim-
oteoman. Timoteo caran willacur purishejnin
mosumi. Chayndpis cay cartata isquirbiran Efeso
siuddcho caj erménucunaman (1.3).
¢Imaytaj isquirbiran? Macedonia probinsyapi-
tami isquirbiran wata 62 d.C. wichan.
¢Imataj caycan cay librucho?  Pablumi ni-
ran Timoteo Efeso siudéllacho quédacunanpaj (1.3).
Chaycho quédaran llutan yachachicuycunata cor-
rijinanpéami (1.6-7; 4.1-5). Cay cartata apachiran
Timoteota shacyéachinanpdmi, ima mana allicuna
caycashantapis arriglananpémi.

Cay cartacho mas rimaycan inlisyacho cay-
caj ermdanucunapaj y Timoteopdmi. Willapay-
can llutan yachachicojcunata imata yachachis-
hanta y imano cawashantapis (1.3-11; 4.1-5;
6.3-10). Mas juc partichonami Timoteota sha-
cyaycdchin (4.6-16; 6.11-16). Chaymi Pablo niy-
can: ermdnucunaga shuntacanman yachacunan-
paj y Tayta Diosta mafiacunanpaj (2.1-15); inlisy-
acho mayur erménucuna imano cananpaépis (3.1-
13; 5.17-25); chacwan biyldacunata imano ri-
cananpdpis. Y jipash biyldacunatana willapay-
can casaracunanpaj (5.3-16); uywaycuna patrun-
ninta imano ricananpdpis (6.1, 2).

Saliidun
1-2 Cuyay wamréano Timoteo:™

Noga Pablumi gamman cay cartata apachimao.
Salbacoj Tayta Diosninchi, ydracuycashanchi
Taytanchi Jesucristumi acramasha apostulnin
canapaj.

Tayta Diosninchi y Taytanchi Jesucristo cuya-
paycushunqui ari alli goyanayquipaj.

Llutan yachachicojcunapita willapashan

3 Naupata Macedoniaman aywacur
Efesuchomi gamta cachaycamurda llutan
yachachicojcunata michénayquipaj. 4 Paycunaga
unay imanopis cashallanta y pipa castancunapis
cashallantami yachachin. Chayno yachachiptin
michinayquipdmi cachaycamura. Chayno
yachacherga rimanacachillarmi goyan. Chayno
car manami Tayta Dios munashantachu
ruraycan. Tayta Diosninchi munashanga
musyacan Jesucristuman yéracuptinmi.”

5 Nogaga chayno willapaycd cuyanacu-
nayquita munarmi. Chayno cuyanacoj
canayquipdga Tayta Diosmanmi ydracunayqui,
alli shonguyquiwan Tayta Dios munashanno
cawanayqui. % Waquenga manami Tayta Dios
munashanndnachu cawaycan. Paycunaga
rimanacurmi pantacasha carcaycan. 7 Tayta
Diospa layninta yachaj-tucurpis manami
tantiyanchu. Ni rimashantapis manami
tantiyanchu.

* 1:1-2 Hech. 16.1-3 * 1:4 2Cor. 8.23; G4l. 2.3; 2Tim. 4.10

8 Musyanchimi Tayta Diospa laynin nishanno
mayganta rurananpaj y mana rurananpaj
cashanta pipis yachachiptenga alli cashanta.
9 Laynincunata Tayta Diosninchi gomashcanchi
manami allita rurajcunapéachu, chaypa ruquenga
jucha rurajcunapami. Chaymi chay laycuna
caycan mana wiyacojcunapaj, fiyu runacunapaj,
juchasapacunapaj, Diosta mana rispitajcunapaj,
mamanta taytanta magajcunapaj, runa-

masinta wafiuchejcunapaj,” 10 jucwan-jucwan
cacojcunapaj, ollgu-pura cacojcunapaj, uyway
cananpaj runa-masinta ranticojcunapaj,
llullacunapaj, y manacajpita jurajcunapépis.
Chayno cawajcunaga Tayta Diosninchipa alli
yachachicuyninta manami wiyacunchu. 11 Alli
yachachicuyga alli willacuymi caycan. Chayta
willacundpami Tayta Diosninchi cachamasha.
Alabasha cachun ari Tayta Diosninchéga.

Pabluta Tayta Dios cuyapashan

12Taytanchi Jesucristumi imaypis yanapamasha.
Chaymi payta agradésico alli runata-japuy
acramashanpita, willacuyninta willacur
purindpaj churamashanpita. 13 Naupataga
Jesucristupa contranmi rimard. Yaracojcunatapis
ashiycur-ashiycur  carsilman  wichgachira.
Tayta Diosmi ichanga cuyapdmasha mana
musyaynépa rurashdpita. Chay wichanga
manarami Jesucristuman yéracurdrdchu.™
14 Chayno caycaptépis Tayta Diosninchimi alli
cashpan cuyapdmar tantiyachimaran payman

* 1:9 1Tim. 3.2-7 * 1:13 Hech. 8.3;9.4-5

ydracundpaj y Jesucristo cuyacoj cashanno cuyacoj
canépaj.

15 Rasunpami Jesucristoga cay pachaman
shamusha juchasapacunata salbananpaj. Ricay
nogatapis Jesucristo perdunamasha llapan
runacunapita mas juchayoj caycapté. 16 May-
jina juchasapa captépis waquin ricacunanpami
cuyapamar perdunamasha. Cananga waquin
runacunapis tantiyacurcaycan paycunatapis
perdunar salbananpaj cashantami. 17 jChaymi
Tayta Diosninchita imaypis alabashun! jPaymi
llapanpdpis munayniyoj, imaycamapis cawaj,
mana ricacaj! jAmén!

Jesucristupa willacuyninta Timoteo imaypis
willacunanpaj shacydchishan

18 Cuyay wamrédno Timoteo, cay nishdcunata
ruranqui. Ruranayquipaj nishdcunaga caycan
gam imano  canayquipdpis = erméinucuna

nishannollami. _ Chaura alli sulddru mana
gueshpiypa  pillyashanno gampis mana

cachariypa Jesucristupa willacuyninta imaypis
willacuy. 19 Chayno willacuycarga Tayta Diosman
sumaj ydaracunayqui, alli shonguyquiwan Tayta
Dios munashanno goyénayqui.

Waquin runacunaga alli shongunwan Tayta
Dios munashanno goydnanpa ruquin Jesucristu-
man yaracuycashanta cachaycérishami. 20 Mana
wiyacushanpitami Alejandrutapis Himeneutapis
Satanaspa maquinman churashca. Chayrami tan-
tiyaconga Tayta Diosninchipa contran imatapis
mana parlananpa;j.

2

Tayta Diosta imano mafiacunapdpis cashan
1 Timoteo, Tayta Diosninchita imaypis
mafiacuy, ruwacuy, agradésicuy-llapa llapan
runacunapaj. 2 Maflacuy nasyunta man-
dajcunapaj, autoriddcunapaj paycuna alli
mandananpaj. Chaynopami noganchipis
allilla goyar Tayta Diosninchi munashanno
goyashunpaj. 3 Tayta Diosninchita chayno
mafacuy allimi. Salbamajninchi Tayta Diospis
chayno rurananchitami munan. 4 Payga munan
llapan runacuna alli willacuyninta chasquicur
salbacunantami.
> Pi-maypdpis jucnayllami Tayta Diosninchéga.
Tayta Dioswan amistachimajninchipis jucnayl-
lami.

Chayga Jesucristumi.

6 Paymi wafiusha llapan runata Tayta Diosninchi
perdunar salbananpaj.

Chayno salbacoj cashantaga Tayta Diosninchi
may-chaychopis musyaycéichimanchimi,”
7 Chaypami Tayta Diosninchi acramasha
apostulnin car mana Israel runacunaman alli
willacuyninta willacur purindpaj, paycunata

Tayta Dios munashanno goyayta yachachinépaj.”
Chayno nerga rasun cajtami niycd. Manami

llullacOchu.
Shuntacashanchdoga ollgu runacuna

mana piwanpis rabyachinacusha car, mana
nanapardnacorga maquinta  jogarcur  alli
shongunpa Tayta Diosta mafiacuchun. 9 Chaynolla

* 2:6 Mat. 20.28; Mar. 10.45; G4l. 1.4; Tito 2.14 * 2:7 2Tim. 1.11

warmicunapis mayur warmicunano ropata
jaticuchun. Tincushalla adurnacuchun. Ama
alldpa ajchanta adurnacuchunchu. Goriwanpis ni
perlascunawanpis ama alldpa adurnacuchunchu.
Fiyupa chanin cuestaj rOpacunatapis ama

jaticuchunchu.” 10 Chaypa ruquenga Tayta
Dios munashanno manchapacuypa cawaj

warmicunano allicunata rurar cawachun.
11 Shuntacashanchoga Tayta Diospa willacuyn-

inta yachachiptin warmicuna rispétuwan
manchapacuypa yachacuchun. 12 Nogaga
manami mundchu warmicuna ollgucunata
yachachinanta, ni ollgucunatapis munashanno
purichinanta. Paycunaga manami chayno
cananpdchu caycan. 13 Musyashanchinopis
Tayta Diosninchéga Adantami riméru ruraran.”
Nircur-rdmi Evata ruraran.” 14 Chaynopis
manami Adantachu Satanas engafiaran, chaypa
ruquenga Evatami.” Chayndépami Evaga
jucha rurayman chayaran. 15 Chayno casha
captinpis warmicunaga salbaconga wawata
tarir alli uywarmi, Tayta Diosninchiman yéracur
pay munashannoélla cawarmi, pi-maywanpis
cuyanacurmi.

3

Mayur ermdnu cananpdga ¢iman0Otaj canman?

1 Rasunpa pipis inlisyacho mayur erménu
cayta munarga allitami yarpaycan. 2 Mayur
ermdnuga canman pipitapis mana jamurpasha,

* 2:9 1Ped. 3.3 T 2:13 Gén. 27 * 2:13 Gén. 2.21-22  2:14
Gén. 3.1-6

juc warmillapa majan, alli tantiyacoj, sumaj
yarpachacurir imatapis ruraj, rispétuyoj, runa-
masinta cuyapar pachéchej y yachachinanpaj
listu caycaj. 3 Upyallacho, pillyallapaj ama
canmanchu. Chaypa ruquenga cuyapdcunman.
Allilla goyanman. Guellayllapdga ama imatapis

ruranmanchu. 4 Warminta wamrancunata alli
uywanman. Wamrancunatapis yachachinman

wiyacoj car pi-maytapis rispitananpaj.
5 Famillyanta sumaj mana uywarga ¢imanOparaj
Tayta Diosman ydracojcunata alli ricanman?
6 Mushoj erménucunaga inlisyacho mayur erménu
cayta ama ashinmanchu. Mayur ermanu
cananpaj churaptenga capaschari yachaj-
tucunman. Yachaj-tucorga Satanas castigasha
cashannOmi paycunapis castigasha canga.
7 Mayur erménu cayta munajcunaga Tayta
Diosman mana yaracojcunapitapis alli rispitasha
canman. Chauraga pipis manami manacajman
churangachu.  Chaynopami Satanaspis mana

engafianganachu.™

Didcono cananpdga ¢ imandtaj canman?

8 Chaynopis diaconucunaga canman pipitapis
alliricasha, imapépis parlashantaga cumlej, mana
upyaj, guellayllapaj mana wafioj. 9 Tayta Dios-
ninchi nishancunata yachacushanndlla juchata
mana ruraypa cawanman. 10 Chaynémi didcono
cayman pitapis churananpdga jinyunta sumajraj
musyapanman. Imano cawashantapis suma-
jraj ricanman. Alli cawashanta ricar-raj didcono
cananpaj churanman.

* 3:7 Tito1.6-9

11 Warmicunapis™ cachun pi-maypitapis alli ric-
asha, pipa washantapis mana rimaj, mana upyaj,
nishanta cumlej.

12 Diaconucunaga juc warmillawan goyaj can-
man. Warminta, wamrancunatapis sumaj ri-
canman.” 13 Pipis inlisyacho didcono carga pi-
maypitapis amatar alli ricashami canga. Tayta Je-
sucristumanpis sumajmi yéraconga.™

Pablo imapaj cay cartata apachishanpis

14 Timoteo, shamuyta munaycarpis rimeéroga
cay cartatami apachicamé. 15 Juclla mana
shamupté-imaga cay cartacho niycdnami Tayta
Diosman ydracojcuna imano alli cawananpaj
cashantapis. Noganchéga cawaycaj Diospa
wamranmi caycanchi. Chayn0pis noganchimi
rasun cajta niycanchi. Llutancunata Tayta
Diosninchipaj rimaptinpis rasun cajta
tantiyachinanchipdmi caycanchi.

16 Llapanchimi musyanchi Jesucristupa
willacuynin llapanpitapis mas alli cashanta.
Jesucristoga runami yuriran.

Watuptinna Espiritu Santu cawarachimuran.

Anjilcunapis ricashpan aduraran.

Willacuynenga maychopis willacusha caran.

May-chaychopis paymanmi yaracuran.

Syéluman cutirnami Tayta Diospa fiaupanman cha-
yaran.

3:11 Waquin yarpan diaconucunapa warminpaj
rimaycashanta. Waquinna yarpan diaconisapaj rimaycashanta

(ricay Rom. 16.1). * 3:12 Hech. 20.4; Efe. 6.21-22; Col. 4.7-8;
2Tim. 4.12 * 3:13 Hech. 18.24; 1Cor. 16.12

4

Llutan yachachicojcuna yurimunanpaj cashan

1 Espiritu Santumi musyachimanchi ushanan
junajcunachf6ga waquin runacuna Jesucristuta
chasquicurcurpis llutan yachachicojcunata
chasquinanpaj cashanta. Chay Illutan
yachachicojcunaga Satands munashantami
yachachengapaj. 2 Paycunaga llullacushpanmi
ishcay cdra canga. Chaymi Illutancunata
yachachirpis mana imapis gocongachu.
3 Chay runacunaga michan majachacénantapis,
waquin micuyta micunantapis. Chay micuy-
cunataga Tayta Dios camaran agradésicurcur

micunanchipdmi. 4 Tayta Diosninchi
camashancunaga llapanpis allimi.* Imatapis
manami wasguipashwanchu. Llapantapis

Tayta Diosninchita agradésicurcur micushwanmi.
5 Llapan camashan alli cashantaga Tayta
Diosninchipa palabranchomi musyachimanchi.
Payta mafacur agradésicushanchipitami llapanpis
allina caycan.

Jesucristo munashanno Timoteo yachachinan-
paj cashan

6 Chay nishdcunata erménucunata sumaj
yachacherga  Taytanchi Jesucristupa  alli
sirbejninmi canquipaj. Tayta Diosninchipa
alli  willacuyninta  yachacorga, y alli
yachachicuycunata wiyacorga alli micuyta
micushandmi canquipaj.

7 Ama chasquipaychu runacuna llutanta
yachachishancunataga. Chaypa ruquenga Tayta

* 4:4 Gén. 1.31

Diosninchi munashanno waran-waran goyay.
8 Tayta Diosninchi munashanno goyayga mas
allimi caycan fisicata rurashanchipitapis. Fisica
rurayga cay pachacho cawashanchicamallami
alli caycan. Tayta Diosninchi munashanno
goyaymi ichanga cay pachacho y syéluchopis
alli cawananchipaj caycan. 9 Chay nishécunaga
rasunpami. Chaytaga llapan riguinman.
10 Cawaj Tayta Diosninchiman yédracurmi imano
Nacarpis pay munashanno imaypis cawaycanchi.
May-chaychopis willacuyninta willacuycanchi
]esucrlstuta pi- maypis chasquicunanpaj. Payman
yaracuptenga  pi-maytapis Tayta  Diosninchi
salbangami.

11 Chay nishdcunataga sumaj willapay,
yachachiy. 12 «Manardpis mayur runa caycar
¢imanOpataj Timoteo yachachiméashun?» nir
runacuna niptinpis ama césupaychu. Chaypa
ruquenga alli  shimillayquipa  pi-maytapis
parlapay, juchata mana ruraypa caway, runa-
masiquita cuyapay, y Tayta Diosninchiman
imaypis ydracuy. Chayno alli caway arillapan rica-
cunanpaj. 13 Chayamunécama Tayta Diosninchipa
palabranta liguipar yachachiy shacyéchiy. 14 Chay
llapan ruranayquipaj cajcunata ruranqui.
Mayur ermdnucuna umayquiman maquinta
churaycur mafacuycaptinmi Tayta Dios niran
munashanta ruranayquipaj cajcunata gamta
musyachishunayquipaj.

15 Chay nishdcunata mana gongaypa
ruray. Yachachishanolla alli cawashayquita
ricashushpayquimi runacuna tantiyanga Tayta



1 TIMOTEO 4:16 xi 1 TIMOTEO 5:8

Diosninchi munashanno cawaycashayquita.
16 Gamga allita rurar cawanquiman. Cuyda
llutanta yachachinquiman. Rasun cajllata
yachachir Tayta Diosninchi munashannolla
caway. Chayno cawarga quiquiquipis
y yachachishayquita chasquicojcunapis
salbacongami.

)

Ermdnucunawan alli ricanacunanpaj cashan

1 Mayurcunataga ama ollgdpaychu.
Chaypa ruquenga taytayquitano rispitar alli
shimillayquipa tantiyachiy. Mo0sucunatapis
wauguiquitano alli shimillayquipa tantiy-
achiy. 2 Chacwancunatapis mamayquitano
rispitashpayqui alli shimillayquipa tantiyachiy.
Jipashcunatapis pafiiquitano rispétuwan ricay.

Biytidacunata alli ricananpaj cashan

3 Famillyaynaj caj biyldacunataga yanapay-
llapa. 4Famillyayoj biyiidataichanga wawancuna,
willcancuna yanapachun. Ama gongachunchu
cuyar imano uywashantapis. Mamanta,
chachanta cuyar yanapaptinmi Tayta Diosninchi
cushicun.

> Famillyaynaj biylidacunaga pininpis mana capt-
inmi Tayta Diosman ydracun, pagasta junajtapis
payta mafiacun. ® Quiquin munashallanta ruraj
biylidacunami ichanga mana cawanchu Tayta Dios
munashanndga. Tayta Diosman mana yarparmi
waflusha-japuyna caycan. 7 Biylidapa famillyan-
cunata sumaj yachachiy yanapananpaj chaynopa
pipis paycunata mana jamurpdnanpaj. & Pipis

chachanta, famillyanta mana yanaparga man-
ami Tayta Diosninchi munashanndchu goyay-
can. Tayta Diosman mana ydracojcunapitapis mas
piyurmi caycan.

9 Yanapdnapaj caj biyldacunapa jutintaga
apuntanqui sojta chunca (60) watayojpita
janaman cajllata. Chaynopis canman juc
runallawan goyasha cajcuna. 10 Chaynopis
canman allita rurashanpita alli ricasha cajcuna:
wamrancunata sumaj uywasha cajcuna,
wasinman chayajcunata pachachisha cajcuna,
ermdnucunata yanapasha cajcuna, facajcunata
yanapasha cajcuna, llapanchopis allita rurasha
cajcunalla.

11 Jipash Dbiylidacunataga yanapdanayquipaj
ama apuntanquichu. Paycunaga jipash carmi
Jesucristuta sirbinanpa ruquin yapapacuyta
munanman. 12 Yapapacorga Jesucristuta
aunishantapis mana  cumlir juchayojmi
ricacun. 13 Nircurpis wasincho ruraynincunata
cachaycur wasincaylla purin runapa washanta
rimar, runapa bidanta ashir. 14 Chaymi
jipashllaraj caj biytlidacunaga majachacanman,
wawayoj canman, wasi ruraynincunacho
goyachun. Chayno captinmi contranchi
cajcunaga mana jamurpdmaéshunnachu.
15 Chayno niycd waquin biylidacuna Tayta
Jesucristuman yéracuycashanta cachaycur Satanas
munashannona puriycashanpitami.

16 Erménucunaga quiquincunami yanapénan
famillyan biylda cajcunata. Chayndpami
ermdnucuna shuntashanga aypanga famillyaynaj

biyudacunata yanapénanpaj.

Mayurcunata alliricananpaj cashan

17 Inlisyacho alli mandaj mayur erménucuna
cajtaga rispétuwan ricanman Yy pdganman.
Pdgasha y mas rispitasharaj canman chay mayur
ermdanucunacho Tayta Diospa alli willacuyninta
willacoj y yachachej cdga. 18 Tayta Diosninchipa
palabranchopis nin: «Pachanta mana garayllapaga
toruta éracho ama aruchinquichu.»™ Mastapis
nin: «Arupacojcunaga arushanpita pégunta

chasquinanmi»™ nir.

19 Mandaj mayur erménupaj juc runalla
jitapaptenga ninqui ishcaj u quimsaj testigucunata
pushamunanpéraj. Testigucunata mana
apamuptenga ama césupanquichu.® 20 Maygan
mayur ermdanupis jucha ruraycashanta mana
cachariptenga llapanpa fiaupancho pifiacuy
waquinpis manchacur juchata mana rurananpaj.

21 Tayta Diosninchi, wamran Jesucristo y
anjilcunapis wiyaycaptinmi gamta né: Pipapis
faburnin mana jatariypa chay nishandlla
llapantapis sumaj ruray.

22 Mayur ermédnu cananpaj jucllaga ama pi-
manpis maquiquita churaychu. Sumajraj musya-
pay imano goyashantapis. Juchata rurayca-
jta churarga gampis juchayojmi ricacunquipaj.
Quiquiquipis Tayta Diosninchi munashanndlla
caway ari.

* 5:18 Deut. 254  5:18 Mat. 10.10; Luc. 10.7  5:19 Deut.
17.6;19.15

23 Pacha nanaywan jinalla gueshyarga yacul-
lata upunayquipa ruquin jampillapaj binutapis
upuy.

24 Waquin runacunapa juchanga manardapis
mayacachaptillannami mayacan. Waquinpa
juchanmi  ichanga  unaytaraj mayacan.
25 Alli rurashancunapis waquinpaga jucllami

musyacan. Waquinpanami ichanga unaytaraj
musyacan.

6

Patrunninta alli ricananpaj cashan

1 Uywayga patrunninta sumaj rispitachun.
Chaynopami Tayta Diosninchipaj y willacuyn-
inpépis llutanta pipis mana rimangachu.
2 Patrunnin erménu-masin captinpis sumaj
rispitachun. «Payga erménu-masémi» nir ama
manacajman churachunchu. Ermanu-masin
caycaptenga cuyanacur masraj sirbichunpis.
Chayno nishétaga yachachir sumaj willapay ari.

Charashallanwan cuntintacunanpaj cashan

3 Taytanchi Jesucristupa alli willacuynenga Pay
munashanno cawananchipdmi yachachimanchi.
Llutan yachachicojcuna yachachishanmiichanga
mana tincunchu. 4Paycunaga imatapis manami
musyanchu. Quiquillanpdmi yachaj-tucun.
Gueshyayasha-japuy rimanacuyllacho caycan.
Chaypitami chiquinacun, ashllinacun, jucnin-
jucninpis mana ydracunacunchu, mana allita
yarpapénacun, S quiquin-pura rimanacun, pillyan.
Paycunaga rasun cajta mana musyarmi jucha
rurayllacho arun. Tayta Diospa jutintapis

parlan ricuyayta munallarmi. [Paycunawanga
ama shuntacaypischu.] 6 Alli goyayga manami
ricu caychordachu caycan. Chaypa ruquenga
ricu carpis, pobri carpis Tayta Diosninchi
munashanno goyaymi mas alliga. 7 Jinayllami
yurishcanchi. Wafiurpis jinayllami aywacushun.™
8 Chayno caycaptenga nistashanchicunata Tayta
Dios camaripamashanchiwan cushisha goyéashun.

9 Ricu cayllata ashejcunaga llutan ruraymanmi
chayan. Nircorga llutan ruraycunapita llojshiyta
manami camépacunnachu. Chayno carnami
pasaypa facayman chayanga. 10 Fiyupa guellayta
cuyaywanmi llapan jucha ruraycunapis
shamun.” Waquin erménucunapis riquésacunapaj
yargaj caywanmi Tayta Diospita witicurisha.
Chaynopami fiyupa fiacayman chayasha.

Timoteota shacydchishan

11 Timoteo, gamga Tayta Diosta sirbejmi canqui.
Llapan mana alli ruraycunapita witicuy; Tayta
Diosninchi munashallanta ruray; payllaman
ydracuy; cuyapicuy; pasinsacuy; ama alli-
tucuychu. 12 Guérracho sulddrucuna mana guesh-
piypa pillyashanno gampis mana yamacaypa
Tayta Dios munashannomi goyanayqui. Paypa
Naupancho imaycamapis cawanayquipami Tayta
Diosninchi acrashurayqui. Chay cawayta
chasquishcanqui ermdnucunapa  Raupancho
Jesucristo munashanno imaypis cawanayquipaj
cashanta aunirmi. Chaytaga mana gongaypa
yarparay ari. 13 Ama gongaychu Jesucristupis

* 6:7 Job1.21;Sal. 49.17; Ecl. 515 6:10 Heb. 13.5

wafiunancama Tayta Diosninchi munashanno
cawashanta. Wafiuchinanpaj  cashanta
musyaycarpis Poncio Pilatupa faupancho mana

manchacuypami rasun cajta niran.* Chaymi
llapantapis cawachej Tayta Diosninchi y wamran
Jesucristupis ricaycdmaptinchi gamta né: 14 Tayta
Diosninchi imapaj churashushayquitapis
llapanta cumliy. Chaynopami Tayta Dios
munashanno cawanquipaj Taytanchi Jesucristo
cutimunancama. 15 Timpu chayamuptinnaga
Taytanchi  Jesucristuta  illajpitami  Tayta
Diosninchi cay pachaman cachamongapaj. Payga
raycunapa Rayninmi caycan, mandajcunapa
mandajninmi caycan. 16 Payga imaycamapis
cawajmi caycan. Payga Hfawitapis fiyupa
pengachej achquichémi caycan.” Paytaga pipis
manami ricashachu ni ricaytapis manami
camdpacunchu. jMay-chaychOpis llapan runacuna
payta alabayculldchun! jPaypa maquincho llapan
runacunapis caycullachun! jAmén!

17 Ricu cajcunata ninqui ricu carpis mana
alli-tucunanpaj ni ima-aycanmanpis mana
yaracunanpaj. Chay riquésanpis ni ima-aycanpis
ushacajllami. Chaypa ruquenga ydracuchun Tayta
Diosllaman. Paymi ima-aycatapis noganchipaj
cananpaj gomanchi, chaynopana cushisha
cawananchipaj. 18 Chay ricucunata ninqui imaypis
alli cajllata rurananpaj, ima-aycanpis cashanpita
waquin runacunata yanapdnanpaj. 19 Chayno
Tayta Diosninchiman yaracur allicunata rurarmi
mana ushacaj cawayta tarenga. Cay pachachopis

* 6:13 Juan18.37 T 6:16 Sal. 104.2



1 TIMOTEO 6:20 xvii 1 TIMOTEO 6:21

alli goyangapaj.
Carta ushanan _ o
Timoteo, imapaj churashushayquitapis
ama gongaychu. Ama cdasupaychu llutan
yachachicojcunataga. Chay runacunaga

yachaj cashanta  yarparpis yachaj-tucur
manacajcunallatami yachachin. 21 Waquenga
chayno llutanta yachachishanta chasquiparmi
Tayta Diosninchiman yéracuycashanpita witicusha.

Gamta y gamwan caycajcunatapis Tayta Dios-
ninchi yanapaycullashunqui. [Amén.]

